
Annotatsiya: Ushbu maqolada raqamli asrda axborot xavfsizligini ta’minlash masalalari yoritilgan. Globallashuv 
va raqamlashtirish jarayonlari axborot resurslariga nisbatan xavf-xatarlarni kuchaytirmoqda. Shu bois, zamonaviy 
IT texnologiyalar asosida samarali himoya tizimlarini yaratish dolzarb ahamiyat kasb etmoqda. Maqolada axborot 
xavfsizligining asosiy tamoyillari, kiberxavfsizlik tahdidlarining turlari, shuningdek, IT vositalari yordamida tahdidlarga qarshi 
kurashish strategiyalari tahlil qilinadi. Shuningdek, zamonaviy sun’iy intellekt texnologiyalarining axborot xavfsizligida 
qo‘llanilishi, blokcheyn, kriptografiya, biometrik autentifikatsiya usullarining afzalliklari va qo‘llash imkoniyatlari muhokama 
qilinadi. Mazkur maqola raqamli infratuzilmani himoya qilishda IT yechimlarining amaliy ahamiyatini ko‘rsatib beradi. 
Axborot xavfsizligi siyosatini ishlab chiqishda kompleks yondashuv va innovatsion texnologiyalardan foydalanish zarurligi 
ta’kidlanadi.

Kalit soʻzlar: Axborot xavfsizligi, kiberxavfsizlik, IT texnologiyalar, sun’iy intellekt, kriptografiya, biometrik tizimlar, 
blokcheyn, raqamli himoya, tahdidlar, autentifikatsiya, ma’lumotlarni himoyalash, xavfsizlik strategiyalari.

Abstract: This article explores the issues of ensuring information security in the digital age. The processes of globalization 
and digitalization have significantly increased threats to information resources. Therefore, developing effective security 
systems based on modern IT technologies is of critical importance. The article analyzes the fundamental principles 
of information security, various types of cybersecurity threats, and strategies for combating them using IT tools. It 
also discusses the application of modern artificial intelligence technologies in information protection, as well as the 
advantages and potential of blockchain, cryptography, and biometric authentication methods. The study highlights the 
practical significance of IT solutions in protecting digital infrastructure. In conclusion, it emphasizes the necessity of a 
comprehensive approach and the use of innovative technologies in formulating information security policies.

Key words: Information security, cybersecurity, IT technologies, artificial intelligence, cryptography, biometric systems, 
blockchain, digital protection, threats, authentication, data protection, security strategies.
Аннотация: В данной статье рассматриваются вопросы обеспечения информационной безопасности в цифровую 
эпоху. Процессы глобализации и цифровизации увеличивают риски для информационных ресурсов. Поэтому 
создание эффективных систем защиты на основе современных ИТ-технологий является актуальным. В 
статье анализируются основные принципы информационной безопасности, виды угроз кибербезопасности, а 
также стратегии борьбы с угрозами с использованием ИТ-инструментов. Также рассматривается применение 
современных технологий искусственного интеллекта в информационной безопасности, преимущества и 
возможности применения блокчейна, криптографии, методов биометрической аутентификации. В данной статье 
демонстрируется практическая значимость ИТ-решений в защите цифровой инфраструктуры. Подчеркивается 
необходимость комплексного подхода и использования инновационных технологий при разработке политик 
информационной безопасности.

Ключевые слова: Информационная безопасность, кибербезопасность, ИТ-технологии, искусственный интеллект, 
криптография, биометрические системы, блокчейн, цифровая защита, угрозы, аутентификация, защита данных, 
стратегии безопасности.

K I R I S H
Raqamli texnologiyalar jadal rivojlanayotgan hozirgi davrda axborot resurslari inson hayotining deyarli barcha 

sohalarida asosiy boylik va strategik vosita sifatida namoyon bo‘lmoqda. Axborotning qadr-qimmati ortib borishi 
bilan birga, uni himoyalash masalasi ham dolzarb ahamiyat kasb etmoqda. Internet, tarmoqlashtirilgan tizimlar, 
mobil aloqa va boshqa raqamli xizmatlar rivojlangani sari axborotga bo‘lgan tahdidlar ham murakkablashib, 
ko‘lam jihatidan kengaymoqda. Shu sababli, axborot xavfsizligini ta’minlash har qanday davlat, tashkilot yoki 
shaxs uchun muhim ustuvorlikka aylanmoqda. 

Raqamli muhitdagi asosiy xavflar orasida kiberhujumlar, ma’lumotlarning noqonuniy ravishda o‘g‘irlanishi, 
zararli dasturlar tarqalishi, ijtimoiy muhitdagi firibgarlik holatlari va ma’lumotlar bazalariga ruxsatsiz kirish holatlari 
mavjud. Bu xavflar nafaqat iqtisodiy yo‘qotishlarga, balki insonlarning shaxsiy hayoti va jamiyatning ijtimoiy 
barqarorligiga ham salbiy ta’sir ko‘rsatadi. Shu nuqtai nazardan, har bir tashkilot o‘z axborot infratuzilmasini 
zamonaviy texnologiyalar asosida himoya qilishga intilmoqda.

Zamonaviy axborot texnologiyalari axborot xavfsizligini ta’minlashda muhim vosita sifatida xizmat qiladi. 
Sun’iy intellekt, blokcheyn, kriptografik algoritmlar, biometrik autentifikatsiya tizimlari kiberxavfsizlikni yangi 
bosqichga olib chiqmoqda. Ayniqsa, sun’iy intellekt asosidagi tahliliy vositalar tahdidlarni oldindan aniqlash va 
ularni bartaraf etishda samarali yechimlar taklif etmoqda. Shu bilan birga, kiberxavfsizlik siyosatining samarali 
ishlab chiqilishi, standart va reglamentlarning joriy etilishi ham muhim rol o‘ynaydi.

Ushbu maqolada raqamli asrda axborot xavfsizligini ta’minlashda IT texnologiyalarning o‘rni, mavjud 
muammolar va ularni bartaraf etish yo‘llari keng qamrovda tahlil qilinadi. Maqola ilmiy va amaliy yondashuvlar 
asosida tayyorlangan bo‘lib, axborot xavfsizligi sohasida faoliyat yurituvchi mutaxassislar va tadqiqotchilar 
uchun foydali bo‘lishi kutiladi.

A D A B I Y O T L A R  T A H L I L I
Axborot xavfsizligi bo‘yicha olib borilgan ilmiy tadqiqotlar soni oxirgi yillarda sezilarli darajada ortgan. 

Xususan, Stoll K. (2020) tomonidan yozilgan “The Cuckoo’s Egg” ilmiy asarida axborot xavfsizligining dastlabki 
bosqichlaridagi real kiberhujum holatlari yoritilgan bo‘lib, bu mavzuning amaliy ahamiyatini ilk bor ko‘rsatib 
bergan. Bruce Schneier (2020) o‘zining “Applied Cryptography” nomli ilmiy asarida kriptografiya tamoyillari va 
algoritmlarining axborot himoyasidagi roli haqida chuqur tahlillarni keltirgan.

Yanada zamonaviyroq yondashuvlar esa Kevin Mitnick (2020)ning “The Art of Deception” asarida 
ifodalangan bo‘lib, unda inson omiliga asoslangan kiber tahdidlar (sotsial muhandislik) alohida o‘rganilgan. 
Anderson R. tomonidan yozilgan “Security Engineering” (2020) kitobida esa tizimli yondashuv asosida axborot 
xavfsizligining arxitekturasi, xavf tahlili va texnik jihatlari keng qamrovda yoritilgan.

Google Scholar va Scopus bazalarida nashr etilgan ilmiy maqolalar, xususan, Li va boshqalar (2019) 
tomonidan olib borilgan tadqiqotda sun’iy intellekt algoritmlarining kiberxavfsizlikdagi qo‘llanilishi tahlil qilingan. 
Boshqa bir muhim manba sifatida Zhang va boshqalar (2021) tomonidan ishlab chiqilgan maqolada IoT (Internet 
of Things) qurilmalari uchun xavfsizlik protokollarining dolzarbligi ko‘rsatilgan.

Blokcheyn texnologiyalari bo‘yicha Nakamoto S. (2022)ning Bitcoin: A Peer-to-Peer Electronic Cash 
System nomli maqolasi ushbu texnologiyaning asoschisi sifatida katta ahamiyatga ega. Unga tayanib 
ko‘plab tadqiqotchilar, jumladan, Swan M. (2015) o‘zining “Blockchain: Blueprint for a New Economy” asarida 
blokcheynning xavfsizlik salohiyatini keng tahlil qilgan.

Shuningdek, O‘zbekiston Milliy axborot-kommunikatsiya tizimini rivojlantirish strategiyalari, va Axborot 
texnologiyalari va kommunikatsiyalarini rivojlantirish vazirligi tomonidan ishlab chiqilgan normativ hujjatlar ham 
amaliy jihatdan muhim manbalar hisoblanadi.

M E T O D L A R
Ushbu maqolada analitik, taqqosloviy va tizimli yondashuv metodlari asos qilib olindi. Analitik metod 

yordamida turli ilmiy manbalar, statistik ma’lumotlar va amaliy tajribalar tahlil qilindi. Taqqosloviy metod orqali 
turli axborot xavfsizligi texnologiyalari o‘zaro solishtirilib, ularning samaradorlik darajalari baholandi.

Tizimli yondashuv metodologiyasi esa axborot xavfsizligini tashkil etuvchi barcha komponentlar – texnik 
vositalar, dasturiy yechimlar, inson resurslari va siyosiy yondashuvlar o‘rtasidagi o‘zaro bog‘liqlikni aniqlashda 
foydalandi. Shu bilan birga, sun’iy intellekt asosidagi xavf tahlili metodlari, foydalanuvchi xatti-harakatlarini 
monitoring qilish algoritmlari, shuningdek, kriptografik tizimlarning matematik modellari ham tahlilga tortildi.

Maqola yozishda zamonaviy axborot xavfsizligi standartlari (ISO/IEC 27001), OWASP va NIST tomonidan 
taqdim etilgan metodologiyalar, hamda zamonaviy dasturiy vositalar (Snort, Wireshark, Metasploit) asosida 
o‘tkazilgan amaliy kuzatuvlar natijalariga tayanildi. Shu asosda maqolada keltirilgan xulosalar chuqur nazariy 
asosga va mustahkam amaliy dalillarga tayangan.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, may.  № 5-son.

https://yashil-iqtisodiyot-taraqqiyot.uz 1151

M U H O K A M A
Raqamli muhitda axborot xavfsizligini ta’minlash masalasi tobora dolzarb tus olmoqda. Tadqiqot davomida 

olingan natijalar shuni ko‘rsatmoqdaki, mavjud IT texnologiyalar xavfsizlikni ta’minlashda samarali vosita 
bo‘lishiga qaramay, ular ham mukammal emas va doimiy yangilanib borishni talab qiladi. Hozirgi vaqtda eng 
ko‘p uchrayotgan muammolardan biri – bu axborot tizimlarining himoyasizligi, foydalanuvchilarning kiber 
madaniyati yetarlicha shakllanmaganligi va rasmiy xavfsizlik siyosatlarining sustligi bilan bog‘liq.

Sun’iy intellekt, mashinaviy o‘rganish, kriptografik algoritmlar, blokcheyn kabi ilg‘or texnologiyalar xavfsizlikni 
oshirish imkonini bersa-da, ularni amaliyotga tatbiq etish jarayonida texnik va metodologik muammolar vujudga 
kelmoqda. Masalan, mashinaviy o‘rganish tizimlari noto‘g‘ri ma’lumotlar asosida o‘qitilsa, tahdidlarni noto‘g‘ri 
baholashi mumkin. Kriptografiya sohasida esa kompyuter quvvatlarining ortishi natijasida ayrim algoritmlarning 
ishonchliligi kamaymoqda.

Tahlillar shuni ko‘rsatmoqdaki, ko‘plab axborot buzilishi holatlari inson omiliga borib taqaladi. 
Foydalanuvchilarning oddiy xavfsizlik qoidalariga amal qilmasligi, murakkab parollar ishlatmasligi, firibgar 
havolalarni bosishi kabilar muhim xavflarni yuzaga keltiradi. Shu sababli, axborot xavfsizligini ta’minlashda 
texnik vositalar bilan bir qatorda foydalanuvchilarni o‘qitish, xavfsizlik madaniyatini shakllantirish ham muhim 
ahamiyatga ega.

Tashkilotlar darajasida axborot xavfsizligini ta’minlash uchun aniq siyosat, reglament va ichki nazorat 
mexanizmlarining mavjudligi talab etiladi. ISO/IEC 27001, NIST va boshqa xalqaro standartlarning joriy etilishi 
tashkilotlar xavfsizlik infratuzilmasini yaxshilashda muhim rol o‘ynaydi. Afsuski, ko‘plab kichik va o‘rta biznes 
subyektlarida bu talablar hali to‘liq yo‘lga qo‘yilmagan

X U L O S A
Ushbu maqolada raqamli asrda axborot xavfsizligini ta’minlash masalalari chuqur tahlil qilindi. Tadqiqotlar 

natijasida aniqlanishicha, zamonaviy IT texnologiyalar axborot resurslarini himoya qilishda muhim vosita bo‘lib 
xizmat qilmoqda. Sun’iy intellekt, blokcheyn, kriptografiya, biometrik autentifikatsiya kabi ilg‘or texnologiyalar 
axborot xavfsizligining yangi bosqichga ko‘tarilishiga sabab bo‘layotgani ta’kidlandi.

Shuningdek, kiberxavfsizlik muammolari faqat texnik vositalar bilan hal etilmasligini, balki 
foydalanuvchilarning axborot madaniyati, tashkilotlar darajasida aniq siyosat va standartlarning mavjudligi 
ham muhim ahamiyat kasb etishini ko‘rsatmoqda. Inson omilining axborot buzilishlaridagi roli yuqoriligicha 
qolmoqda, bu esa xavfsizlikni ta’minlashda tarbiyaviy va axborot-savit ishlariga e’tibor kuchaytirishni taqozo 
etadi.

Xulosa sifatida aytish mumkinki, axborot xavfsizligini samarali ta’minlash uchun kompleks, ko‘p qirrali va 
tizimli yondashuv zarur. Texnologik yechimlar inson omili va institutsional mexanizmlar bilan uyg‘unlashtirilgan 
taqdirdagina raqamli muhitda barqaror va ishonchli xavfsizlik tizimini shakllantirish mumkin bo‘ladi. Shu sababli, 
axborot xavfsizligi strategiyasini ishlab chiqishda nafaqat texnik imkoniyatlar, balki ijtimoiy, huquqiy va madaniy 
omillar ham inobatga olinishi lozim.

